
agronomia 

 

ვერცხლისფერი პირთეთრას - Cerastium argenteum M. Bieb.  

კულტურა ქუთაისის ბოტანიკურ ბაღში 

 

ლუიზა გორგოძე 

მეცნიერ თანამშრომელი, ქუთაისის ბოტანიკური ბაღი, ქუთაისი, საქართველო  

ელენე ხუციშვილი  

მეცნიერ თანამშრომელი, ქუთაისის ბოტანიკური ბაღი, ქუთაისი, საქართველო 

 
ნაშრომში მოცემულია ველური ბალახოვანი ხალიჩოვანი მცენარის - ვერცხლისფერი პირ-

თეთრას (Cerastium argenteum M. Bieb.) ქუთაისის ბოტანიკურ ბაღში ინტროდუქციის საკითხები. 
შესწავლილი იქნა მისი ბიოეკოლოგიური თავისებურებანი, კულტივაციის პირობები, გამრავ-
ლების ხერხები და საბაღო კომპოზიციებში გამოყენების პერსპექტივები. კვლევის შედეგად აღ-
მოჩნდა, რომ ეს მცენარე სრულად ეგუება ადგილობრივ პირობებს, კარგად მრავლდება ვეგეტა-
ციური გზით და საკმაოდ ეფექტურია მთელი სავეგეტაციო წლის მანძილზე  დეკორატიულ მე-
ბაღეობაში მისი გამოყენება. 

 

გარემოს ფლორისტული გაფორმებისა და მაღალი მხატვრული კომპოზიციების-

თვის მწვანე მშენებლობის სხვა ელემენტებთან ერთად ფართოდ გამოიყენება ველური 

ხალიჩოვანი ყვავილოვანი მცენარეები. მათგან საინტერესოა Caryophyllaceae ოჯახის ვე-

ლური წარმომადგენელი Cerastium argenteum M. Bieb.   ვერცხლისფერი პირთეთრა სა-

ქართველოს იშვიათი, ენდემური სახეობაა, შეტანილია წითელ წიგნში. გავრცელებუ-

ლია: ქართლი, შავნაბადა, თელეთის ქედი, ტაბახმელა, ბორჯომის ხეობა, ატენის ხეობა, 

წმ. ნინოს მონასტერი (ბოდბე), თბილისის მიდამოები, მამადავითის მთა, თრიალეთი, 

კლდეკარი, ატენის ხეობა, შიომღვიმე, ბეთანია და სხვა.  იზრდება მშრალ, ღორღიან 

ფერდობებზე და კლდოვან ჰაბიტატებში ჯგუფებად და მჭიდრო ხალიჩას ქმნის [1]. 

ვერცხლისფერი პირთეთრა საქართველოს ფლორის მაღალდეკორატიული მრა-

ვალწლოვანი ბალახოვანი მცენარეა, 10-30 სმ სიმაღლის. იგი შებუსულია თეთრი ქეჩი-

სებრი მწოლარე ბეწვით და ივითარებს ვერცხლისფერფოთლებიან უამრავ ყლორტს, 

რითაც ქმნის სქელ კორდს [2]. ფოთლები კვერცხლისებრი, ელიფსური  ან ლანცეტა 

ფორმისაა, ზოგჯერ მოგრძო ხაზური. 5 ცალი გვირგვინის ფურცელი ორად გაყოფილია, 

მთლიანი ან დაკბილული. ჯამის ფოთოლაკი განცალკევებულია. ყვავილედი კენწრუ-

ლია, მრავალყვავილიანი. თესლმსხმოიარობს აგვისტოს პირველ დეკადაში [4]. ვეგეტა-

ციას იწყებს მარტიდან და განვითარების  ციკლი გვიან შემოდგომამდე გრძელდება. 

დაყვავილების შემდეგ გამხმარი მიწისზედა ნაწილები იკრიჭება, რადგან შენარჩუნებუ-

ლი იქნეს მისი ვერცხლისფერი მასა [1]. 

მოცემული კვლევის მიზანს შეადგენს ვერცხლისფერი პირთეთრას ბიოლოგიის 

შესწავლა ქუთაისის პირობებში, ვინაიდან აღნიშნული მცენარე ქუთაისის ბოტანიკური 

ბაღის კოლექციაში მანამდე არ მოიპოვებოდა. ნაშრომის მეცნიერულ სიახლეს წარმო-

ადგენს ამ კულტურის ყოველმხრივი შესწავლა დასავლეთ საქართველოს, კერძოდ იმე-

რეთის რეგიონში, რაც შესაძლებლობას მოგვცემს მოხდეს მისი დანერგვა ბოტანიკური 

ბაღისა და ქალაქის მწვანე მშენებლობაში. სწორედ ამ მიზნით 2013 წ. ვერცხლისფერი 

პირთეთრას შვილეული ბუჩქები შემოტანილი იქნა თბილისის ბოტანიკური ბაღიდან, 

რომლებიც დაირგო მისთვის გამოყოფილ ნაკვეთზე. დაკვირვებები ტარდებოდა საკ-

ვლევი მცენარის ფენოლოგიური ფაზების მსვლელობაზე მთელი სავეგეტაციო წლის 

მანძილზე. მონაცემები აღირიცხებოდა სპეციალურად შექმნილ ჟურნალში; შეისწავლე-

ბოდა ასევე მცენარის მოვლა-მოყვანის აგროტექნიკური ღონისძიებები, მისი გამრავლე-

ბის საკითხები (გენერაციული და ვეგეტაციური გზით). მცენარის გამრავლების შემდეგ 

კი მოხდა მისი ჩართვა თვით ბაღის გაფორმებაში არსებულ სხვადასხვა კომპოზიციაში. 

დაკვირვების შედეგები მოტანილია ცხრილის სახით. 

ვინაიდან ვერცხლისფერი პირთეთრა აღმოსავლეთ საქართველოს მშრალ, ქვა--

ღორღიან ჰაბიტატებში იზრდება, ქუთაისის ბოტანიკური ბაღის საკოლექციო ნაკვეთი 

მისთვის ახალი გარემოა. ექსპერიმენტის პროცესში ჩატარებულმა ფენოლოგიურმა დაკ-

ვირვებებმა (იხ. ცხრილი) გვიჩვენა, რომ ქუთაისის პირობებში მას ახასიათებს განვითა-

რების ცვალებადობა წლის განმავლობაში და ასევე ვეგეტატიური მასის ფერის ცვლი-

ლება: ადრე გაზაფხულზე მცენარე ღია ვერცხლისფერია, ზაფხულის ბოლომდე მწვანე 

ფერს  იკრავს,  შემოდგომაზე - მუქი  რუხი  ფერისაა, ზამთარში კი - ყინვების ზეგავლე- 

ნით ვეგეტაციურ მასას იისფერი გადაჰკრავს. გამოიკვეთა ასევე, რომ ჩვენს პირობებში 

მცენარე ხასიათდება საკმაოდ კარგი ყინვაგამძლეობითა და გვალვაგამძლეობით. 

ვერცხლისფერი პითეთრას ბიოეკოლოგიის შესწავლის პარალელურად ხდებოდა 

ამ მცენარის გამოყენება ბოტანიკური ბაღის გაფორმებაში, რათა გამოვლენილიყო მისი 

დეკორატიული მაჩვენებლის ხარისხი. ამისათვის იგი დაირგო ყვავილნარების სხვა-

დასხვა ელემენტებში: კლუმბებში, რაბატებში, ქვიან გორაკებზე, ალპინარიუმებსა და 

ბორდიურებად. ვინაიდან მცენარე ისტორიულად კარგად ეგუება ქვა-ღორღიან და 

კლდოვან ჰაბიტატებს, ბაღის გამწვანებაშიც უფრო ეფექტური აღმოჩნდა მისი გამოყენე-

ბა ქვიანი გორაკების, ალპინარიუმებისა და ბორდიურების შესაქმნელად. 

ამრიგად, 2013-2017 წ.წ. ჩატარებულმა კვლევებმა ცხადჰყო, რომ ვერცხლისფე-

რი პირთეთრა იმერეთის პირობებში გამოირჩევა საკმაოდ მაღალი ყინვაგამძლეობითა 

და გვალვაგამძლეობით, ასევე მთელი სავეგეტაციო წლის მანძილზე ხასიათდება გასა-

ოცარი ფერთა გამით. მოითხოვს ნაკლებ აგროტექნიკურ ღონისძიებებს. მისი ამ თვისე-

ბების გამო ამ კულტურის გამოყენება მეტად პერსპექტიულია ბოტანიკური ბაღისა და 

ქალაქის ლანდშაფტურ არქიტექტურაში წელიწადის ყველა დროს. 

Abstract 

 

The work represents the introduction issues of wild herbaceous plant – Cerastium 

argenteum M. Bieb. in Kutaisi Botanical garden. There have been studied the plant’s 

bio-ecological peculiarities, cultivation conditions, propagation techniques and 

perspectives of its use in garden compositions. 

Cerastium argenteum is rare endemic species in Georgia. It grows in dry and 

rocky habitats of Eastern Georgia. Scientific novelty of the research work is a 

comprehensive study of the culture in Western Georgia, namely Imereti region. 

Researches have been made in Kutaisi Botanical Garden on the experimental plot of 

budding department. The plant was propagated by seeds and vegetation. The best result 

is by vegetation and the optimal period is autumn, though sometimes it might be 

spring. 

According to the conducted research, it has been concluded, that Cerastium 

argenteum is fully adopted to the local conditions, it is highly drought and frost 

resistance plant. Diseases and pests had not been observed during the research  period. 

Cerastium argenteum is characterized by development changeability amazing 

colors of the vegetative mass the whole year. In early spring, it is light silver, in late 

autumn it is dark grey, and in winter it is lilac due to frosty days. 

Cerastium argenteum does not require the special conditions of agrotechnical 

activities. Accordingly, it is rather perspective to use the plant in different elements of 

flower parterres  as clumps, rabattes and alpinarium and is especially beautiful for 

decorating stone plots, for filling spaces between rocks and stones; besides, in botanical 

gardens and in green constructions of cities, every season of the year. 

 

 

 
 

 

 

 

 

 

 

 

 

 

 

 


